“Produck kami halal dan berkualiti...”

1/3, Tmn Juara jaya, Balakong, Selangor, majalah RASA

ingin mencungkil rahsia disebalik perkongsian perniagaan
yang diusahakan. Diharapkan, ianya akan dapat memberi
pengetahuan dan sedikit sebanyak memberi pendedahan
dan ilmu kepada pembaca RASA.

RASA: Bagaimana mulanya tercetus idea untuk mengusa-
hakan perniagaan daging salai pada peringkat awalnya?

Chu: Sebenarnya, idea awalnya datang dari suami saya sejak
10 tahun yang lalu. Dia melihat makanan daging salai ini
cukup digemari oleh kaum kami. Dan dia yakin, keenakan
rasa daging salai pasti juga digemari oleh kaum lainnya di
Malaysia. Saya juga bersependapat dan yakin dengannya.
Dan untuk itu, kami yakin perniagaan berasaskan daging
salai boleh pergi jauh. Tambahan pula, kami sedar belum ada
satu pun syarikat perniagaan daging salai di Malaysia ketika
itu yang memproses produk daging salal yang halal. Namun
kami berdua bukanlah chef atau pakar masakan yang boleh
menghasilkan resipi untuk produk tersebut.

RASA: Jadi bagaimana tanpa resipi yang khusus, perniagaan
Fajaru Marketing Sdn Bhd. boleh menjalankan operasinya
dan bertahan hingga ke hari ini?

Chu: Sebenarnya ada tersimpan cerita disebalik apa yang
boleh kita lihat pada hari ini. Pada tahun 2003, semua itu
bermula. Suami mempunyai seorang kenalan chef dan
kebetulan dia adalah seorang Cina Muslim iaitu Chef Mohd
Ridzuan Abdullah. Ridzuan memang pakar dalam
penyediaan daging salai dan sebelum itu juga Ridzuan
berpengalaman berkerja dengan hotel-hotel terkemuka di
tanah air. Kerja-kerja R&D kami jalankan selama hampir satu
tahun lamanya.

Daging disalai dengan menggunakan alat pembaka
elektrik oleh seorang pekerja.

Ini bagi memastikan produk yang bakal kami pasarkan adalah
yang terbaik dan dapat diterima oleh semua bangsa dan
agama.

RASA: Oleh itu, apakah sebenarnya misi utama Fajaru
Marketing Sdn Bhd?

Chu: Menjadi misi utama syarikat kami untuk mendapatkan
kepercayaan orang ramai menerima produk keluaran kami.
Sebelum ini produk daging salai hanya dikena dikalangan
kaum Cina sahaja. Jadi kami mahu memasarkan produk kami
dengan lebih luas dan diterima ramai. Kami juga sentiasa
akan menyediakan produk yang berkualiti dan terbaik untuk
mencapai tahap yang ditetapkan.

RASA: Selain produk daging salai, apakah produk lain
keluaran Fajaru Marketing Sdn Bhd?

Chu: Antara rangkaian produk keluaran kilang kami adalah
seperti Ayam Panggang dengan tiga citarasa, iaitu Asli, Lada
Hitam dan Cili. Manakala Daging Panggang pula dengan
perasa yang sama juga dengan ayam. Kami juga ada meng-
hasikan Chicken Floss (Serunding Ayam) dengan dua perasa
iaitu Asli dan Rumpai Laut. Buat masa akan datang, kami
bercadang untuk dapat menghasilkan lebih banyak produk
berbanding hari ini Semua itu memerhukan kajian R&D yang
khusus dan terperinci sebelum produk tersebut dapat kami
pasarkan kepada pengguna.

RASA: Boleh terangkan proses pembuatan daging salai
dengan serba ringkas?

Chu: Bermula dengan pemilihan daging atau ayam yang
berkualiti pada peringkat awalnya. Kemudian daging akan
dihancurkan bersama dengan campuran rempah, garam,

